
Marilah kita bersama-sama meningkatkan ketakwaan kepada Allah Subhanahu wa-

Ta’ala dengan melaksanakan segala perintah dan meninggalkan segala larangan-
Nya. Mudah-mudahan kita diberkati Allah Subhanahu wa-Ta’ala di dunia dan
akhirat.

Muslimin Dan Muslimat dirahmati Allah Subhanahu wa-Ta’ala



Marilah kita bersama-sama bersyukur, kerana Allah menggerakkan hati kita
untuk berhimpun bagi mendirikan Solat Sunat Istisga’ secara berjemaah. Sejak
kebelakangan ini, negeri kita diuji dengan kepanasan yang luar biasa. Jabatan
Meteorologi dan beberapa agensi kerajaan lain telah mengeluarkan amaran berhati-
hati terhadap tahap gelombang haba yang luar biasa, yang mencecah sehingga 40

darjah celcius.

Fenomena ini telah menyebabkan beberapa musibah, seperti peningkatan
mangsa serangan strok haba. Haiwan ternakan dan liar juga terkesan dengan
kepanasan melampau ini. Paras air sungai juga semakin kering. Selain itu, banyak
hutan-hutan yang terbakar, termasuklah yang berhampiran dengan kawasan
kediaman. Pasukan bomba terpaksa bertungkus-lumus untuk melayan panggilan
kecemasan, hingga dilaporkan banyak kes yang tidak dapat diuruskan dengan segera

kerana keterbatasan anggota.

Muslimin Dan Muslimat dirahmati Allah Subhanahu wa-Ta’ala

Walaupun cuaca panas ini boleh dijelaskan secara sains, tetapi sedarlah yang
berkehendak untuk menjadikan cuaca ini panas, ialah Allah Subhanahu wa Taala.
Dia-lah yang Maha Berkuasa untuk menurunkan hujan, dan Dia-lah yang berkuasa
untuk menahan hujan daripada turun. Firman Allah dalam Surah al-Syura ayat ke

28:

Yang bermaksud: “Dan Dia lah yang menurunkan hujan setelah mereka berputus

asa, dan la pula menyebarkan rahmatNya merata-rata. Dan (ingatlah) Dialah

pengawal (yang melimpahkan ihsanNya), lagi Yang Maha Terpuji. ”

Maka marilah bertakwalah kepada Allah, dan insaflah betapa mungkin
kepanasan ini adalah sebagai salah satu amaran dan peringatan Allah kepada kita
semua. Contohilah amalan Nabi Muhammad Sallallahu Alaihi wa Sallam yang
bermunajat kepada Allah ketika bumi Madinah diuji dengan kemarau dengan
mendirikan solat Istisqa’. Seolah-olah satu peringatan terhadap kepentingan
memohon kepada Allah dalam setiap perkara. Ini juga mungkin satu isyarat kepada
manusia agar menghentikan semua perkara yang merosakkan alam. Firman Allah

dalam Surah al-A’raf ayat 56:

Yang bermaksud: “Dan janganlah kamu berbuat kerosakan di bumi sesudah Allah
menyediakan segala yang membawa kebaikan padanya, dan berdoalah kepada-Nya
dengan perasaan bimbang (kalau-kalau tidak diterima) dan juga dengan perasaan
terlalu mengharapkan (supaya makbul). Sesungguhnya rahmat Allah itu dekat

kepada orang yang memperbaiki amalannya.”

Muslimin Dan Muslimat dirahmati Allah Subhanahu wa-Ta’ala

Marilah kita bersama-sama menadah tangan berdoa:

Yang bermaksud : “Ya Allah siramilah kami dengan hujan yang
menyuburkan dan yang baik kesudahannya yang bertapis-tapis yang memberi

manafaat tidak memberi mudarat segera tidak berlambat-lambat

Dan marilah jua kita bersama-sama bertaubat, memohon ampun daripada Allah,
dengan memperbanyakkan istighfar dan menzahirkan penyesalan terhadap dosa

yang kita lakukan.

Yang bermaksud: "Sehingga aku berkata (kepada mereka): "Pohonkanlah ampun
kepada Tuhan kamu, sesungguhnya adalah la Maha Pengampun. "(Sekiranya kamu
berbuat demikian), la akan menghantarkan hujan lebat mencurah-curah, kepada
kamu; "Dan la akan memberi kepada kamu dengan banyaknya harta kekayaan serta
anak-pinak; dan la akan mengadakan bagi kamu kebun-kebun tanaman, serta

mengadakan bagi kamu sungai-sungai (yang mengalir di dalamnya).

Marilah kita bersama-sama meningkatkan ketakwaan kepada Allah
Subhanahu wa-Taala dengan memperbanyakkan amal ibadah dan meninggalkan
perbuatan yang mungkar supaya mendapat reda Allah Subhanahu wa Taala di dunia

dan akhirat.

Muslimin Dan Muslimat dirahmati Allah Subhanahu wa-Ta’ala

Sekali saya memperingati diri saya sendiri dan muslimin muslimat sekalian
agar kita bersama-sama memperbanyakkan beristighfar dan bertaubat kepada Allah
Subhanahu wa Taala atas dosa dan kesalahan yang dilakukan. Semoga Allah
Subhanahu wa Taala menerima segala taubat kita dan seterusnya menurunkan

rahmat dan kebaikan dari pelbagai aspek.

1) Khatib mula menghadap kiblat (membelakangi makmum)

2) Bagi khatib dan sekalian makmum membalikkan selendangnya atau
serbannya dengan menjadikan yang sebelah atas menjadi kebawah dan yang
sebelah kanan menjadi ke kiri. Jika memakai baju 2 lapis seperti baju kerja

diterbalikkan juga

Muslimin Dan Muslimat dirahmati Allah Subhanahu wa-Ta’ala
Marilah kita bersama-sama menadah tangan memohon kepada Allah

Subhanahu wa Taala segala kebaikan dan dihindari daripada kita segala keburukan

“Ya Allah siramilah kami, Ya Allah siramilah kami, Ya Allah siramilah
kami”

“Ya Allah siramilah hambaMu dan haiwan-haiwan ternakanMu dan
sebarkanlah rahmatMu dan hidupkanlah negeriMu yang mati”

Kemudian berpaling semula oleh khatib membelakangi Kiblat
menghadap kepada makmum sebagaimana biasa pada akhir
khutbah yang kedua ini.

Ya Allah, pandanglah kami dengan rahmatmu. Sesungguhnya kami ini hamba-Mu
yang banyak melakukan dosa. Maka kami menyesal atas kealpaan kami. Tiadalah
tempat kami memohon keampunan, melainkan dari-Mu Ya Allah, Yang Maha

Pengampun.

